
Allsherjarnefnd hefur sent ríkissaksóknara til umsagnar frumvarp til laga um breytingu á 

lögreglulögum nr. 90/1996, o. fl., 586. mál.

Nágrannalönd okkar hafa á undanförnum árum styrkt íögreglu með það fyrir augum að 

tryggja öryggi borgaranna og spoma gegn glæpum. Hér á íandi hefur það einnig verið gert 

þótt enn megi betur gera. Með fyrirhuguðum breytingum, einkum fækkun lögregluumdæma, 

úr fímmtán í sex, er stefnt að því að styrkja lögregluna enn frekar. Forsendan er þó sú að 

lögregluembættin verði í stakk búin til að sinna mikilvægum verkefnum sínum en til þess 

þurfa þau að vera vel mönnuð og að hafa nægilegt rekstrarfé.

Samkvæmt 52. gr. laga nr. 88/2008 um meðferð sakamála er rannsókn sakamála í 

höndum lögreglu nema öðruvísi sé fyrir mælt í lögum. Þá fara lögreglustjórar með 

ákæruvald samkvæmt 18. gr. laganna, Ríkissaksóknari hefur eftirlit með ákæruvaldi og 

málshraða hjá lögreglustjórum og skoðar því fyrirhugaðar breytingar á lögreglulögunum 

fyrst og fremst út frá rannsókn sakamála og ákæruvaldinu.

a. Rannsókn sakamála.

Umhverfi ákærenda hefur breyst mikið á undanfömum árum. Framfarir hafa orðið á 

sviði tæknirannsókna og yfirheyrslutækni lögreglu. Að því leyti er staða ákæruvaidsins 

sterkari nú en áður. Á móti kemur vandi ákæruvaldsins til að takast á við almenna Qölgun 

mála, einfaldra sem flókinna, sem tengjast skipuiagðri glæpastarfsemi, Qármuna- og 

efnahagsbrot, mál þar sem útlendingar eiga í hlut og þar sem þörf er á samstarfi við erlendar 

löggæslustofnanir. Á síðustu árum hefur tæknivinna lögreglu orðið æ mikilvægari enda 

heyra játningar sakborninga í alvarlegum skipulögðum afbrotum til undantekninga og 

yflrleitt nýtur þar vitna ekki við. Fullyrða má að hvert sakamálið á fætur öðru hafi á

undanförnum árum unnist meira og minna á góðri tæknivinnu iögreglu. Að þessu leyti til er 

þýðingarmikið að hafa öflugar rannsóknardeildir. í frumvarpinu er gert ráð fyrir að þær verði 

6 eða í hverju umdæmi sem er nauðsynlegt. Hins vegar verður að tryggja náið samstarf á 

milli þeirra og að einhverjir þættir verði á landsvísu svo sem stefnt er að. Fækkun 

lögreglustjóra og stækkun lögregluumdæma, eins og gert er ráð fyrir í frumvarpinu, er að 

mati ríkissaksóknara til þess fallið að styrkja rannsóknir sakamála.

b. Ákæruvald lögreglustjöra,

Með lögum nr. 88/2008 stóð til að efla ákæruvaldið, styrkja sjáifstæði þess sem og að 

auka réttaröryggi borgaranna, eins og segir í greinargerð með frumvarpi því sem varð að 

þeim lögum, m.a. með stofnun embættis héraðssaksóknara. Stofnun þess embættis hefur 

ítrekað verið frestað, nú síðast til 1. janúar 2012.

í minnisblaði til dómsmálaráðuneytisins, dagsett 10. janúar sl., lagði ríkissaksóknari til 

að hætt yrði alfarið við stofnun embættis héraðssaksóknara sem taka á til starfa 1. januar nk. 

Þetta sjónarmið var áréttað bréflega 10. febrúar sl. Þau rök voru þar færð fram, að ná mætti 

sömu markmiðum og stefnt væri að með lögunum með mun lægri tilkostnaði svo sem með 

því að styrkja ákæruvald lögreglu og færa fleiri málaflokka til hennar frá ríkissaksóknara. 

Þetta myndi minnka þörf fyrir kæruíeið sem væru megin röksemdir fyrir breytingunni.

Þær skoðanir hafa komið fram um að færa ætti ákæruvaldið alfarið frá lögreglustjórum í 

hendur sérstakra héraðssaksóknara á fyrsta stjórnsýslustigi. Ríkislögreglustjórinn hafi m. a. 

sett fram þá skoðun. Ríkissaksóknari hefur á hinn bóginn verið því fylgjandi að ákæruvald 

verði áfram hjá lögreglu svo sem er í Danmörku og Noregi. Skilyrði væri þó að verulegar 

breytingar yrðu á fyrirkomulagi og meðferð ákæruvalds lögreglu frá því sem verið hefði. 

Bæri fyrst til að nefna fækkun lögregluumdæma, í dag er meðferð ákæruvalds í minni 

umdæmum aðeins hluti af starfí lögreglustjóra eða fulltrúa þeirra og erfitt að fylgjast með 

því hverjir fari með þessi mál í raun. Þetta myndi breytast til batnaðar með fækkun og 

stækkun lögregluumdæma.

Ríkissaksóknari telur mikilvægt að þeir sem fara með sakamál séu sérstaklega til þess 

ráðnir og beri starfsheiti í samræmi við ákvæði 18. gr. laga um meðferð sakamála, þ.e. 

saksóknarar, aðstoðarsaksóknarar eða saksóknarfulltrúar. Ekki verði ráðið í slíkar stöður 

nema að umsækjandi hafi lokið grunnnámi fyrir ákærendur auk starfsþjálfunar eða hafi

Öðlast reynslu af slíkum störfum. Áður en til ráðningar kæmi væri leitað samþykkis 

ríkissaksóknara á viðkomandi umsækjanda. Yrði þetta að veruleika væri Island að þokast í 

áttina að því fyrirkomulagi sem tíðkast í hinum Norðurlöndunum en þar er lögð síaukin 

áhersla á menntun og þjálfun ákærenda.

c. Eftirlit með ákæruvaidi og málshraða hjá lögreglustjórum.

Ríkissaksóknari hefur gefið út fyrirmæli RS 5/2009 um hámarkstíma meðferðar 

líkamsárásarmála, nauðgunarmála og efnahagsbrota hjá lögreglu og ákærendum. 

Málshraðareglan er ein af grundvallarreglum réttarfars og hefur vægi hennar sífellt verið 

að aukast eins og Qölmörg dómafordæmi sýna. Með fækkun lögregiuumdæma ætti að 

vera auðveldara að fyígjast með að fyrirmælum þessum sé fylgt.

Athugasemdir við einstaka greinar frumvarpsins

Um 1. og 2. gr.

Engar athugasemdir.

Um 3. gr.

Lagt er til að nýr málsliður komi til viðbótar 1. mgr.: Við sérhvert embœtti 

lögreglustjóra skal vera starfrækt samkvœmt skipuriti ákœrudeild undir stjórn saksóknara. 

Skipurit ákœrudeildar skal staðfest a f ríkissaksóknara.

a. Engar athugasemdir.

b. Engar athugasemdir.

c. Engar athugasemdir.

d. Engar athugasemdir.

í dag eru starfandi saksóknarar við tvö embætti lögreglustjóra, þ. e. 

lögreglustjóranum á höfuðborgarsvæðinu og ríkislögreglustjóranum. Með því að kveða á um 

að við öll embætti lögreglustjóra skuli vera ákærudeild undir stjóm saksóknara væri sköpuð 

umgjörð utan um störf ákærenda við embætti lögreglustjóra og það styrkt veruiega frá því 

sem það er í dag. Þannig stuðlaði saksóknari að samræmingu á milli annarra starfsmanna

deildarinnar það er aðstoðarsaksóknara og saksóknarfulltrúa og bæri faglega ábyrgð á 

störfum deildarinnar gagnvart ríkissaksóknara.

Um 4., 5. og 6. gr.

Engar athugasemdir.

Um 7. gr.

1. mgr, 35. gr. orðast svo: Kæru á hendur starfsmanni lögreglu fyrir ætlað refsivert

brot við framkvæmd starfa hans skal beina til ríkislögreglustjóra og fer hann með 

rannsókn málsins,

2. mgr. fellur brott.

3. mgr. fellur brott.

Samkvæmt 35. gr. lögreglulaga skal beina kærum á hendur starfsmanni lögreglu fyrir 

ætlað refsivert brot við framkvæmd starfa hans til ríkissaksóknara og fer hann með 

rannsókn málsins. Þessu fyrirkomulagi var komið á með lögreglulögum nr. 90/1996, sem 

tóku gildi 1. júlí 1997, en fyrir þann tíma hafði rannsókn mála af þessu tagi verið hjá 

Rannsóknarlögreglu ríkisins. Eftir gildistöku lögreglulaga tók ríkis-lögregíustjóri að 

hluta við verkefnum, sem voru áður hjá Rannsóknar-lögreglulögreglu ríkisins (RLR), en 

sérstaklega var kveðið á um að ríkissaksóknari tæki yfir rannsókn mála vegna brota 

lögreglumanna í starfL Rökin fyrir breytingunni voru, að ekki þótti rétt að hann færi með 

þess háttar rannsóknir enda færi hann með valdið til að skipa lögreglumenn í embætti. 

Með breytingalögum nr. 29/1998, sem tóku gildi 29. apríl 1998, var 35. gr. lögreglulaga 

breytt, og nánar kveðið á um rannsóknarskyldu ríkissaksóknara í málum af þessu tagi.

Lagabreytingunni fyígdi ekki aukið fjármagn til embættisins né heldur var 

sérstaklega gert ráð fyrir að á vegum embættisins væru starfandi sérhæfðir rannsakendur, 

t.d. lögreglumenn, til að sinna þessum málum. í framkvæmd hefur saksóknari stýrt og 

annast rannsöknir slíkra mála og undanfarin misseri hefur verið leitað aðstoðar hjá 

Lögregluskóla ríkisins. Ríkissaksóknara hefur nýlega verið tjáð að til greina komi að 

skólinn hætti að veita slíka aðstoð eftir áramótin næstu.

Ríkissaksóknari fer með ákæruvald vegna brota gegn XIV. kafla almennra 

hegningarlaga (brot í opinberu starfí) en brot lögreglumanna í starfi falla undir þann kafla 

laganna. Af þessum ástæðum getur hæglega komið upp sú staða að ríkissaksóknari eða 

saksóknari í hans umboði, sem farið hefur með rannsókn máls, teljist vanhæfur til að fara 

með mál fyrir dómi. Þá er slík samþætting rannsóknar og saksóknar einnig óheppileg þar 

sem kærur á hendur lögreglumönnum tengjast oft kærum lögreglu á hendur borgurum 

vegna brota gegn 1. mgr. 106. gr. almennra hegningarlaga (brot gegn valdstjóminni) en 

málsatvik eru oft nátengd, t.d. átök milli lögreglumanna og borgara sem leiða til meiðsla 

hjá báðum aðilum. Ríkissaksóknari fer með ákæruvald vegna brota gegn valdstjórninni 

en slík mál eru rannsökuð hjá lögreglu. Ætla má að það sé til þess fallið að draga úr 

trúverðugleika hlutlausrar og réttlátrar málsmeðferðar, að ríkissaksóknari, sem æðsti 

handhafí ákæruvalds, að fari með rannsókn og saksókn mála af þessu tagi og því æskilegt 

að því fyrirkomulagi verði breytt.

í 6. gr. frumvarpsins er gert ráð fyrir að skipunarvald færist til lögreglustjóra frá 

ríkislögreglustjóra, að því er varðar lögreglumenn, aðra en yfirlögregluþjóna og 

aðstoðaryfirlögregluþjóna. Nái þessi breyting fram að ganga er Ijóst að rök fyrir 

breytingunni á sínum tíma að fela ríkissaksóknara að fara með rannsóknir mála af þessu 

tagi eiga ekki við lengur. í þessu ljósi er lagt til að 35. gr. verði breytt og þar kveðið á um 

að slíkum kærum skuíi beint til ríkislögreglustjórans sem rannsaki málið og sendi það 

síðan ríkissaksóknara til frekari ákvörðunar.

7. gr. frumvarpsins verður 8. gr.

8. gr. frumvarpsins verði 9. gr.

9. gr. frumvarpsins verði 10. gr.

Um 8,, 9. og 10. gr.

Engar athugasemdir.

Samkvæmt frumvarpinu verður 3. mgr. 28. gr. laganna felld úr gildi, enda gert ráð 

fyrir að stöður aðstoðarríkislögregíustjóra og aðstoðarlögreglustjóra verði lagðar niður 

sem sérstök stöðuheiti í lögunum. Rikissaksóknari bendir á að í 18. gr. laga nr. 88/2008

um meðferð sakamála er gert ráð fyrir því að löglærðir aðstoðarlögreglustjórar teljist 

ákærendur í umboði lögreglustjóra. Ekki kemur fram í frumvarpinu að breyta skuli 

sakamáíalögum sem þó er eðlilegt verði þessi breyting samþykkt.

